
ᑐᓴᒐᒃᓴᖅ 
 

ᓇᑦᑎᓕᖕᒧᑦ ᒪᓕᒐᓕᐅᖅᑎ ᓄᖅᑲᖅᐳᖅ ᒪᓕᒐᓕᐅᕐᕕᖕᒥ 
 
ᐃᖃᓗᐃᑦ, ᓄᓇᕗᑦ (ᕕᕗᐊᕆ 22, 2010) - ᐃᓄᒃ ᐸᐅᓗᓯ, ᓇᑦᑎᓕᖕᒧᑦ ᒪᓕᒐᓕᐅᖅᑎ 
ᒪᓕᒐᓕᐅᕐᕕᖕᒥ, ᓄᓇᕗᑦ ᒪᓕᒐᓕᐅᕐᕕᐊᓂ ᒪᓕᒐᓕᐅᖅᑎᐅᓂᕐᒥᓂ ᓄᖅᑲᖅᐳᖅ, ᓄᖅᑲᕐᕕᖓ 
ᑕᕝᕙᓐᖓᔅᓴᐃᓐᓇᖅ ᐱᒋᐊᕐᓂᐊᖅᖢᓂ. 
 
ᒪᓕᒐᓕᐅᖅᑏᑦ ᐊᒻᒪᓗ ᐊᐅᓚᑦᓯᔩᑦ ᑲᑎᒪᔨᖏᑦᑕ ᐱᖁᔭᕐᔪᐊᖓ, ᒥᔅᑐ ᐸᐅᓗᓯ ᑎᑎᖅᑲᑎᒍᑦ 
ᐅᖃᖅᑎᒥᒃ ᖃᐅᔨᒃᑲᐃᖅᑲᐅᕗᖅ ᓄᖅᑲᕈᒪᓂᕐᒥᓂᒃ, ᑎᑎᖅᑲᖏᑦ ᐅᓪᓗᓕᖅᓯᒪᓪᓗᑎᒃ ᕕᕗᐊᕆ 22, 
2010-ᒥᒃ.  ᓄᓇᕗᒻᒥ ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 38, 
ᒪᐅᓇᑐᐃᓐᓇᖅ ᓂᕈᐊᕐᓂᖅᑕᖃᕆᐊᓕᒃ “ᐊᔪᕐᓇᕈᓐᓃᑐᐊᖅᐸᑦ ᐊᒻᒪᓗ ᐱᖓᓲᔪᖅᑐᑦ ᑕᖅᑭᑦ 
ᐊᓂᒍᓚᐅᖅᑎᓐᓇᒋᑦ ᐃᓐᓄᒃᓯᒪᔪᓐᓃᓚᐅᖅᑎᓪᓗᒍ ᐃᒃᓯᕙᐅᑦ.” 
 
ᐅᖃᖅᑎ ᔭᐃᒥᓯ ᐋᕆᐊᖅ ᐃᒪᓐᓇ ᐅᖃᖅᑲᐅᔪᖅ, “ᓂᕆᐅᒃᑐᖓ ᒪᐅᓇᑐᐃᓐᓇᖅ 
ᓂᕈᐊᕐᓂᐅᓂᐊᖅᑑᑉ ᐅᓪᓗᐊ ᒫᓐᓇᕈᓘᓂᐊᖅᑐᖅ ᓇᓗᓇᐃᖅᑕᐅᓂᐊᕐᓂᖓᓂᒃ.  ᐅᖅᓱᖅᑑᕐᒥᐅᑕᐃᑦ 
ᐊᒻᒪᓗ ᑕᓗᕐᔪᐊᕐᒥᐅᑕᐃᑦ ᑐᓴᖅᑎᑕᐅᑦᑎᐊᕐᓂᐊᖅᑐᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓂᑦ.” 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᔪᓐᓇᖅᑕᐃᑦ: 
 
ᔮᓐ ᑯᐊᒃ 
ᒪᓕᒐᓕᐅᕐᕕᖕᒧᑦ ᑎᑎᕋᖅᑎ 
ᐅᖄᓚᐅᑖ: (867) 975-5000 

